გ ა ნ ა ც ხ ა დ ი 
2020-2021 წლის საუკეთესო პრაქტიკის პროგრამაში მონაწილეობაზე
ქალაქ ბათუმის მუნიციპალიტეტი

1. პრაქტიკის/ინიციატივის სათაური: 
ქალაქ ბათუმში  ავტობუსების მოძრაობისათვის სპეციალური სავალი ხაზის (ე.წ. „bus lane”) მოწყობა.

2. თემატიკა:
· მდგრადი ურბანიზაცია, რევიტალიზაცია და მწვანე ურბანული ეკონომიკა;
· კლიმატის ცვლილება და გარემოს დაცვა;
3. პრაქტიკის/ინიციატივის ავტორი/ინიციატორი: 

· ქ. ბათუმის მუნიციპალიტეტის მერია;
· გაეროს განვითარების პროგრამა (UNDP)

4. მუნიციპალიტეტის ზოგადი მონაცემები: 
· დასახელება: ქალაქ ბათუმის მუნიციპალიტეტი;
· გეოგრაფიული მდებარეობა: აჭარის ავტონომიური რესპუბლიკა;
· მოსახლეობის რაოდენობა: 169’100 კაცი (წყარო: საქ. სტატი);
· ფართობი: 64,94 კვ/მ;
· 2020 წლის ბიუჯეტის შემოსავლები: 140,757,100.00 ლარი.

5. მუნიციპალიტეტის მახასიათებლები: 

ადამიანური რესურსი:
· მერიის მუნიციპალური პოლიტიკის სამსახური -  უზრუნველყო პროგრამის დაგეგმვა და განხორციელება, კოორდინაცია;
· ა(ა)იპ „საქალაქო ინფრასტრუქტურისა და კეთილმოწყობის სამმართველო“, საგრანტო შეთანხმებაზე ხელმომწერი მუნიციპალიტეტის მხრიდან, აგრეთვე უზრუნველყო პროგრამის განხორციელება.
· შ.პ.ს „ბათუმის ავტოტრანსპორტი“ - უზრუნველყოფს მუნიციპალური ტრანსპორტის სერვისის მიწოდებას. 
· მერიის ადმინისტრაციის მედიასა და საზოგადოებასთან ურთიერთობის განყოფილებამ უზრუნველყო პროცესის გამჭვირვალობა, საინფორმაციო მხარდაჭერა და პროგრამის განხორციელების ყველა ეტაპზე მოსახლეობისათვის ინფორმაციის მიწოდება;
ქ. ბათუმის მუნიციპალიტი წარმოადგენს რეგიონალურ ცენტრს, არის თვითმმართველი ქალაქი, რომელსაც გააჩნია საკუთარი შემოსავლები. მუნიციპალიტეტი არის როგორც საკურორტო, ასევე საპორტო ქალაქი, აქვს რკინიგზა და საერთაშორისო დონის აეროპორტი. 
მუნიციპალიტეტისათვის მნიშვნელოვანია იყოს გლობალური ქსელის ნაწილი, აქტიურად იყოს  ჩართული მიმდინარე პროცესებში, აიღოს ვალდებულებები და პასუხიმგებლობა არსებული პრობლემების გადაჭრისათვის საჭირო ღონისძიებების განსახორციელებლად. ამ მიზნით, მუნიციპალიტეტი აქტიურად თანამშრომლობს მსხვილ და ავტორიტეტულ საერთაშორისო ორგანიზაციებთან, წევრია სხვადასხვა საერთაშორისო შეთანხმების. 
წინამდებარე კონსკურში წარმოდგენილი პროექტიც განხორციელდა პარტნიორი საერთაშორისო ორგანიზაციის გაეროს განვითარების პროგრამის (UNDP)  როგორც ადამიანური, ისე ფინანსური მხარდაჭერით. 


6. პრაქტიკის/ინიციატივის მოკლე აღწერა: 

UNDP გლობალური გარემოსდაცვითი ფონდის (GEF) დაფინანსებით მხარს უჭერს საქართველოს მთავრობას მდგრადი ურბანული ტრასპორტის განვითარებასა და სათბური გაზების ემისიების შემცირების პროექტების განხორციელებაში ეროვნულ დონეზე და ამ თანამშრომლობის ფარგლებში 2015 წლიდან ახორციელებს პროექტს - მწვანე ქალაქები: ინტეგრირებული მდგრადი სატრანსპორტო სისტემების განვითარება ქალაქ ბათუმისა და აჭარის რეგიონისათვის, რომლის მიზანია აჭარის ავტონომიურ რესპუბლიკასა და ქალაქ ბათუმის მუნიციპალიტეტში მდგრადი და ინტეგრირებული მუნიციპალური სატრანსპორტო სისტემების და მობილობის გეგმების განვითარების ხელშეწყობა, რაც თავის მხრივ, ხელს შეუწყობს მდგრადი სატრანსპორტო პოლიტიკის ჩამოყალიბებას როგორც მუნიციპალურ, ისე ეროვნულ დონეზე და მწვანე ურბანული განვითარების პოლიტიკისა და მექანიზმების ფორმირებას. 
გაეროს განვითარების პროგრამასთან (UNDP) ერთად მითითებული პროექტის - საპილოტე ღონისძიებების ფარგლებში განხორციელდა სპეციალური ავტობუსების სავალი ხაზის (ე.წ. „bus lane”) მოწყობა ქ. ბათუმში. პროგრამის ფარგლებში მოხდა ქალაქის სამი მიმდებარე ცენტრალური ქუჩის (ჭავჭავაძე-ბარათაშვილი-გორგილაძე) გაცალმხვრივება,  ელექტრონული საინფორაციო დაფების მონტაჟი, ასევე, განხორციელდა საათობრივი პარკირების მოსაწყობად საჭირო სპეციალური აღჭურვილობის შესყიდვა-მონტაჟი. 

7.  განხორციელებული პრაქტიკის/კონკრეტული ინიციატივის დეტალური აღწერა:

2015-2018 წლების განმავლობაში ქ. ბათუმისთვის  შემუშავდა მდგრადი ურბანული მობილობის გეგმა) და მიღწეულ იქნა რამდენიმე შუალედური შედეგი: (1) ბათუმში შინამეურნეობათა მობილობის (გადაადგილების) კვლევა; (2) ბათუმის ტრანსპორტზე მოთხოვნის მოდელი; (3) ავტომანქანების სადგომზე გაჩერების სტრატეგია ბათუმისთვის; (4) საზოგადოებრივი ტრანსპორტის მთლიანი ქსელის ოპტიმიზაცია; (5) გეგმები ორი სადემონსტრაციო კორიდორისთვის, ავტობუსის სწრაფი ხაზების და ველოსიპედების ხაზების გამოყოფით, ასევე ჭკვიანი შუქნიშნებით, რომლებიც უპირატესობას მიანიჭებენ ავტობუსებს; (6) ველოსიპედებით სარგებლობის გაზრდის გეგმა, რომელიც მოიცავს ქალაქში გაფართოებული ბილიკის ნახაზებს; (7) ელექტრონული ტაქსების დანერგვის გეგმა.
გეგმის (ორი სადემონსტრაციო კორიდორისთვის, ავტობუსის სწრაფი ხაზების და ველოსიპედების ხაზების გამოყოფით, ასევე, ჭკვიანი შუქნიშნებით, რომლებიც უპირატესობას მიანიჭებენ ავტობუსებს) ფარგლებში სადემონსტრაციო ღონისძიებები განხორციელდა ქალაქის ძველ და ცენტრალურ ნაწილში, სადაც უფრო თვალსაჩინო იქნება განხორციელებული ღონიძიებების ეფექტურობა.  აჭარის სხვა მუნიციპალიტეტებს და საქართველოს სხვა ქალაქებს მაგალითს მისცემს, თუ როგორ შეამცირონ სათბური აირების გაფრქვევა ურბანული ტრანსპორტის სექტორიდან. 
როგორც აღნიშნულია, პროექტი განხორციელდა  გაეროს განვითარების პროგრამასთან (UNDP) ერთად მიმდინარე პროექტის - მწვანე ქალაქები: ინტეგრირებული მდგრადი სატრანსპორტო სისტემების განვითარება ქალაქ ბათუმისა და აჭარის რეგიონისათვის საპილოტე ღონისძიებების ფარგლებში, საგრანტო შეთანხმების საფუძველზე.
2020 წლის 28 აპრილს გაეროს განვითარების პროგრამასა (UNDP) და ა(ა)იპ  საქალაქო ინფრასტრუქტურისა და კეთილმოწყობის სამმართველოს შორის გაფორმდა საგრანტო შეთანხმების ხელშეკრულება. პროექტით გათვალისწინებული სამუშაოების (საზოგადოებრივი ტრანსპორტის მთავარი კორიდორის ჭავჭავაძე-ბარათაშვილი-გორგილაძის ქუჩების გასწვრივ, ავტობუსების სავალი ხაზების/ საგზაო მონიშვნების სამუშაოები, რაც მოიცავდა ქუჩებზე არსებული საგზაო მონიშვნების (ჰორიზონტალური მარკირების  (საღებავი)) წაშლის, ავტობუსების სავალი ხაზების/საგზაო მონიშვნების მოწყობის სამუშაოებსა და ელექტრონული საინფორაციო დაფების დამონტაჟება) შესასრულებლად 2020 წლის 04 ივნისს  გამოცხადდა ელექტრონული ტენდერი,  ტენდერში გაიმარჯვა შპს „მიონი დეველოპმენტმა“, რომელთანაც სახელმწიფო შესყიდვების შესახებ ხელშეკრულება (NAT200008133) გაფორმდა 2020 წლის 16 ივლისს. სამუშაოები დასრულდა ოქტომბერში. აღნიშნული სამუშაოების პარალელურად, საპატრულო პოლიციასთან შეთანხმებით, ქალაქის ქუჩებში შეიცვალა საგზაო მოძრაობის წესებიც. 

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 
· ქ. ბათუმის მუნიციპალიტეტის სტრატეგიული განვითარების გეგმა; 
· მდგრადი ურბანული მობილობის გეგმა;
· საკრებულოს განკარგულება N39 20.04.2018 წელი;
· ბათუმის მწვანე ქალაქის სამოქმედო გეგმა (GCAP)
· საგრანტო შეთანხმება 28.04.2020 წელი;
· სახელმწიფო შესყიდვების შესახებ ხელშეკრულება (NAT200008133);
· საკრებულოს დადგენილება N26 30.06.2020;

· ინფორმაცია პროექტისთვის გამოყენებული რესურსის შესახებ. მ.შ.: 
ფინანსური რესურსი - აღნიშნული ღონისძიებების განსახორციელებლად  გაეროს განვითარების პროგრამის მიერ გამოყოფილი იქნა 810,270.26 ლარის ოდენობით გრანტი, რაზედაც საგრანტო შეთანხმება გაფორმდა 2020 წლის 28 აპრილს.

ადამიანური რესურსი, კერძოდ:  
· მერიის მუნიციპალური პოლიტიკის სამსახური;
· გაეროს განვითარების პროგრამა (UNDP);
· ა(ა)იპ „საქალაქო ინფრასტრუქტურისა და კეთილმოწყობის სამმართველო“;
· შ.პ.ს „ბათუმის ავტოტრანსპორტი“;
· მერიის ადმინისტრაციის მედიასა და საზოგადოებასთან ურთიერთობის განყოფილება;
· შპს „მიონი დეველოპმენტი“, (სამუშაოების განმახორციელებელი კომპნია);
· საქართველოს შინაგან საქმეთა სამინისტრო, საპატრულო პოლიციის დეპარტამენტი. 

8. მიღწეული შედეგი და დადებითი გავლენა: 

მნიშვნელოვანია, რომ პროექტის განხორციელების შემდგომ მუნიციპალიტეტი მოსახლეობას მუნიციპალურ სერვისს სთავაზობს შეფერხებების გარეშე. ავტობუსებისათვის სპეციალური ზოლის გამოყოფით მუნიციპლურ ტრანსპორტს მოძრაობისას ეძლევა უპირატესობა, შესაბამისად დანიშნულების ადგილზე, გაჩერებებზე ავტობუსების მისვლა დაგვიანებით აღარ ხდება.
რაც შეეხება მგზავრთა ნაკადს,  ამ მიმართულილებით ზოგადი დაკვირვებით მგზავრთა ნაკადი გაზრდილია, თუმცა ვინაიდან პროექტის ამოქმედება დაემთხვა პანდემიურ პერიოდს, რომლის განმავლობაშიც პერიოდულად შეჩერებეული იყო მუნიციპალური ტრანსპორტის მოძრაობა, სტატისტიკურად ამ ეტაპზე მგზავრთა გაზრდილი რაოდენობა ვერ აისახება. 

9. მიღებული გამოცდილება და გაკეთებული დასკვნები:

როგორც ზემოთ აღნიშნულია, ბათუმის მუნიციპალიტეტმა 2015-2018 წლებში გაეროს განვითარების პროგრამის (UNDP) მხარდაჭერით შეიმუშავა მდგრადი ურბანული მობილობის გეგმა, რომელიც მოიცავდა სხვადასხვა განსახორციელებელ აქტივობებს, მათ შორის ავტობუსების მოძრაობისათვის სპეციალური სავალი ხაზის (ე.წ. „bus lane”) მოწყობას. ბათუმის სტრატეგიულად გაცხადებული მიზნებიდან გამომდინარე, რომ გამხადრიყო „მწვანე ქალაქი“ რეგიონში და ამის პარალელურად გააჩნდა არსებული კვლევები, გეგმები, განაპირობა საერთაშორისო პარტნიორების ინტერესი ბათუმის მიმართ, რაც გახდა ერთი-ერთი მთავრი ფაქტორი იმისა, რომ აღნიშნული პროექტი განხორციელებული სწორედ ბათუმის მუნიციპალიტეტში, მათი ფინანსური მხარდაჭერით. აქვე აღსანიშნავია ის გარემოება, რომ პროგრამის განხორციელების დროს ბათუმს რეგიონული ხელისუფლების და საპატრულო პოლიციის დეპარტამენტის მხრიდან ჰქონდა მნიშვნელოვანი მხარდაჭერა. 
მუნიციპალიტეტებისათვის მნიშვნელოვანი იქნება პირველ რიგში, დაიწყონ შესაბამისი გეგმების მომზადება, რომლის ფარგლებში განხორციელდება შესაბამის მუნიციპალიტეტში არსებული მდგომარეობის და პროცესების ანალიზი, ხოლო გეგმის შემუშავების პროცესში მაქსიმალურად უზრუნველყონ  სამიზნე ჯგუფების და ყველა დაინტერესებული მხარის მაღალი ჩართულობა. 
10. საკრებულოს როლი:
აღნიშნულ პროექტზე მუშაობის დასაწყებად და შემდგომში მის განსახორციელებლად აუცილებელი იყო საკრებულოს თანხმობა და შესაბამისი სამართლებრივი აქტების მიღება. 2018 წელს საკრებულოს მიერ განკარგულებით იქნა დამტკიცებული ქ. ბათუმის მუნიციპალიტეტის მდგრადი ურბანული გადაადგილების ინტეგრირებული გეგმა (სტრატეგიული გეგმა), ხოლო 2020 წელის 30 ივნისს მიღებული დადგენილებით („ქალაქ ბათუმის მუნიციპალიტეტის ტერიტორიაზე ადგილობრივი მნიშვნელობის ზოგიერთ საავტომობილო გზაზე  საგზაო მოძრაობის ორგანიზების შესახებ“) მხარი დაუჭირა ავტობუსების სწრაფი მოძრაობის ზოლების პროექტის განსახორციელებლად საჭირო ღონისძიებებს.
11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
ავტობუსების მოძრაობისათვის სპეციალური სავალი ხაზის (ე.წ. „bus lane”) მოწყობა იგეგმება მუნიციპალიტეტში სხვა ქუჩებზეც.
12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: თამთა თავართქილაძე მუნიციპალური პოლიტიკის სამსახური, მუნიციპალური პოლიტიკის დაგეგმვის რისკების მართვისა და მონიტორინგის განყოფილება, უფროსი სპეციალისტი. საკონტაქტო ინფორმაცია ტელ: 599 160277 ელ.ფოსტა. tamta.tavartqiladze1@gmail.com

· პროექტის საკონტაქტო პირების მონაცემები: 
ემზარ ქავჟარაძე, მუნიციპალური პოლიტიკის სამსახური, საქალაქო ტრანსპორტისა და სატრანსპორტო ინფრასტრუქტურის განყოფილების უფროსი. ტელ: 577  578 800 ელ.ფოსტა Emzarikavzharadze71@gmail.com.

13. თანდართული დოკუმენტების/მასალების სია 
· ქ. ბათუმის მუნიციპალიტეტის სტრატეგიული განვითარების გეგმა; 
· მუნიციპალიტეტის მდგრადი ურბანული გადაადგილების ინტეგრირებული გეგმა (სტრატეგიული გეგმა);
· საკრებულოს განკარგულება N39 20.04.2018 წელი;
· სახელმწიფო შესყიდვების შესახებ ხელშეკრულება (NAT200008133); (https://tenders.procurement.gov.ge/public/?lang=ge)
· საკრებულოს დადგენილება N26 30.06.2020;
· მწვანე ქალაქების სამოქმედო გეგმა;
· საკრებულოს განკარგულება N51 16.10.2020 წელი;
· იხ. ვიდეო https://www.youtube.com/watch?v=7aPtTPWe9y8&t=14s

